
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ «ԳՈՐԾԱԴԻՐ ԻՇԽԱՆՈՒԹՅԱՆ, ՊԵՏԱԿԱՆ ԿԱՌԱՎԱՐՄԱՆ ՀԱՆՐԱՊԵՏԱԿԱՆ ԵՎ ՏԱՐԱԾՔԱՅԻՆ ԿԱՌԱՎԱՐՄԱՆ ՄԱՐՄԻՆՆԵՐԻ ՊԱՀՊԱՆՈՒՄ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ՀԱՇՎԻՆ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2018 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 10-րդ կետի և Հայաստանի Հանրապետության կառավարության 1999 թվականի հունիսի 10-ի N 404 որոշման համաձայն՝ Հայաստանի Հանրապետության կառավարությունը    ո ր ո շ ու մ     է.

1. Հաստատել Հայաստանի Հանրապետության տնտեսական զարգացման և ներդրումների նախարարության «Գործադիր իշխանության, պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին» ծրագրի արտաբյուջետային հաշվի միջոցների ծախսման 2018 թվականի նախահաշիվը` համաձայն N 6 հավելվածի N 1 աղյուսակի, և նշված նախահաշվով նախատեսված հատկացումների հաշվին գնումների իրակա​նաց​ման անվանացանկը` համաձայն N 8 հավելվածի:

2. «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարության 2017 թվականի դեկտեմբերի 28-ի «Հայաստանի Հանրապետության 2018 թվա​կանի պետական բյուջեի կատարումն ապահովող միջոցառումների մասին» N 1717-Ն որոշման մեջ կատարել փոփոխություններ և լրացումներ՝ համաձայն NN 1, 2, 3, 4, 5, 6, 7, 8 և 9 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                ՎԱՐՉԱՊԵՏ ԿԱՐԵՆ ԿԱՐԱՊԵՏՅԱՆ





Հ Ի Մ Ն Ա Վ Ո Ր ՈՒ Մ
«Հայաստանի Հանրապետության տնտեսական զարգացման և ներդրումների նախարարության «Գործադիր իշխանության, պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին» ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի
Նախահաշվով նախատեսված ծախսերը նպատակաուղղված են ապահովելու ՀՀ տնտեսական զարգացման և ներդրումների նախարարության, ինչպես նաև գործակալության լիարժեք կենսագործունեությունը, հաշվի առնելով այն մարտահրավերների առանձնահատկությունները, որոնք պայմանավորված են մտավոր սեփականության պահպանության արդի զարգացման ուղղություններով և ՀՀ միջազգային պայմանագրերով ստանձնած պարտավորությունների ընդլայնմամբ: 

Դրանք հիմնականում բխում են ՀՀ միջազգային պայմանագրերից, ՀՀ-ԵՄ, ՀՀ Եվրասիական տնտեսական միության հետ համագործակցության շրջանակներում իրականացվող համագործակցությամբ նախատեսված խնդիրներից, ինչպես նաև մտավոր սեփականության հուսալի և արդյունավետ պահպանության ՀՀ ռազմավարությամբ նախատեսված և իրականացվող միջոցառումներից: Դրանց մեջ առանցքային տեղ են զբաղեցնում հատկապես մտավոր սեփականության հուսալի և արդյունավետ պահպանության, մտավոր սեփականության իրավունքների կիրարկման, ինչպես նաև մտավոր սեփականության հարցերով հանրային իրազեկմանն ուղղված աշխատանքները: 

ՀՀ միջազգային պայմանագրերից ուշադրության են արժանի հատկապես «Արտոնագրային համագործակցության մասին պայմանագրով» (PCT), Եվրասիական արտոնագրային կոնվենցիայով և «Նշանների միջազգային գրանցման մասին Մադրիդյան համաձայնագրով» և դրա արձանագրությամբ նախատեսված աշխատանքների իրականացման հետ կապված խնդիրների ժամանակակից տեխնոլոգիաներով լուծման հարցերը: Այսպես, եթե նախկինում նշված պայմանագրերի շրջանակներում իրականացվող աշխատանքները հիմնված էին «թղթային փոխադարձ իրազեկման» սկզբունքի վրա, ապա ներկայումս դրանք ամբողջովին իրականացվում են Web տեխնոլոգիաներով, ինչը ենթադրում է աշխատանքների իրականացման համար օգտագործել ժամանակակից արագագործ համակարգչային տեխնիկա և համապատասխան ծրագրային ապահովում: Ընդ որում, անհրաժեշտ է առաջնորդվել այն մոտեցումներով, որ գործակալության փորձագետների համար ստեղծված պայմանները հնարավորություն տան վերջիններիս իրականացնել ոչ միայն համապատասխան տեղեկատվության փոխանակման ու փոխադարձ իրազեկման աշխատանքները, այլև արդյունավետ իրականացնեն փորձաքննության պահանջներով պայմանավորված համապատասխան փաստաթղթերի որոնման աշխատանքները PCT, ROMARIN, EAPO և այլ տեղեկատվական բազաներում:
Ինչ վերաբերում է մտավոր սեփականության մասին հանրային իրազեկմանն ուղղված աշխատանքների ընդլայնմանը, անհրաժեշտ է նշել, որ բացի գործակալության ընթացիկ տեղեկատվական նպատակներով պայմանավորված պաշտոնական տեղեկագրերի հրապարակումն ու ինտերնետային կայքում համապատասխան տեղեկությունների տեղադրումը, նախատեսվում է շարունակել նաև մեկ միասնական տեղեկատվական համակարգի անխափան շահագործումը, որտեղ ներառվում են մտավոր սեփականության պահպանությանը և մտավոր սեփականության իրավունքների կիրարկմանը վերաբերող բոլոր տեղեկությունները, այդ թվում նրանք, որոնք պայմանավորված են այլ մարմինների գործունեությամբ:

Վերը նշվածի կապակցությամբ անհրաժեշտ նախապայմաններից է նաև արդյունաբերական սեփականության օբյեկտների էլեկտրոնային հայտերի ընդունման և գործավարության մեջ մտցնելու համակարգի կատարելագործումը, ինչպես նաև ընդունված բոլոր հայտերի ու գործավարության նյութերի թվային արխիվացման ապահովումը, ինչը դարձել է հրամայական պահանջ:

Դրանից բացի, նախահաշվի ծախսերը նպատակաուղղված են իրականացնել «Նշանների միջազգային գրանցման մասին» Մադրիդյան համաձայնագրով և դրա արձանագրությունով Հայաստանի Հանրապետության կողմից ստանձնած պարտավորությունները՝ այն է սահմանված ժամկետներում միջազգային գրանցումների նկատմամբ փորձաքննության անցկացման և համապատասխան տվյալների ազգային բազայի վարման, ինչպես նաև Միջազգային բյուրոյի Romarin տեղեկատվային հիմնապաշարի շահագործման ապահովումը։
Կարևոր է կատարելագործել նաև տրված փաստաթղթերի իրավական կարգավիճակի վերահսկման և լիցենզային պայմանագրերի գրանցման ու համապատասխան տեղեկությունների հրապարակման տեխնոլոգիաները, որի լուծման հարցերը ևս հաշվի են առնված ներկայացվող նախահաշիվը կազմելու ժամանակ։
2018թ. կանխատեսվող եկամուտները կկազմեն շուրջ 405.0 մլն. դրամ` հիմք ընդունելով 2017թ. փաստացի արտաբյուջետային մուտքերը: Արտաբյուջետային հաշվի ազատ մնացորդը  31.12.2017 թվականի դրությամբ կազմում է 780.2 մլն. դրամ: 
Ընթացիկ իրավիճակը և խնդիրները.

«Ապրանքային նշանների մասին» օրենքի 5-րդ հոդվածի 2-րդ կետի համաձայն միջազգային պայմանագրերին համապատասխան և օտարերկրյա կազմակերպությունների հետ կնքած պայմանագրերի շրջանակներում մտավոր սեփականության պաշտպանության ոլորտում պետական լիազոր մարմինն իրականացնում է ապրանքային նշանների փորձաքննություն և այդ պայմանագրերի շրջանակներում գոյացած միջոցները կառավարության սահմանած կարգով ուղղվում են մտավոր սեփականության պահպանման համակարգի զարգացմանը, այդ թվում կադրերի պատրաստմանը, խրախուսմանը և տեխնիկատեխնոլոգիական վերազինմանը: 

Մտավոր սեփականության պահպանման համակարգը չի սահմանափակվում միայն ՀՀ տնտեսական զարգացման և ներդրումների նախարարության աշխատակազմի Մտավոր սեփականության գործակալությամբ, քանի որ «համակարգ» տերմինը իրենից ենթադրում է շատ ավելի ընդգրկուն հասկացություն և մտավոր սեփականության գործակալությունը պետք է դիտարկել այդ համակարգի ընդամենը միայն մի մասը: Հարկ է ընդգծել նաև, որ գործակալությունը հանդիսանում է նախարարության առանձնացված ստորաբաժանումը և իր գործառույթները իրականացնում է նաև նախարարության մնացած առանձնացված և կառուցվածքային ստորաբաժանումների հետ համատեղ: Բացի դրանից խրախուսվում են նաև Եվրամիության հետ հարաբերություններում, ինչպես նաև Մաքսային Միությանը Հայաստանի Հանրապետության միանալու հետ կապված գործառույթներ իրականացնող նախարարության համապատասխան ստորաբաժանումների աշխատակիցները, որոնց խրախուսման համար կպահանջվի 213600.0 հազար դրամ:

«Էներգետիկ ծառայություններ» հոդվածով էլեկտրաէներգիայի գծով նախատեսվում է 26000.0 հազար դրամ` հաշվի առնելով այն հանգամանքը, որ 2017թ. այդ ծախսերը փաստացի կազմել է  48.5  մլն. դրամ (հաշվարկ հիմնավորումը կցվում է):
«Կապի ծառայություններ» հոդվածով նախատեսվում է 1800.0 հազար դրամ փոստային ծառայությունների (փոստային նամականիշեր) համար` հաշվի առնելով այն հանգամանքը, որ 2017թ. այդ ծախսերը փաստացի կազմել է  2120.4  հազ. դրամ (հաշվարկ հիմնավորումը կցվում է), ինչն օգտագործվում է նախարարության առանձնացված և կառուցվածքային ստորաբաժանումների կողմից իրականացվող գործառույթների շրջանակներում թղթային կրիչներով գրությունները տնտեսվարող սուբյեկտներին փոստային առաքումներ կատարելու նպատակով:

«Համակարգչային ծառայություններ» հոդվածով նախատեսվում է 87851.0 հազար դրամ, որից ՀՀ մտավոր սեփականության գործակալության «Ապրանքային նշանների», «Արդյունաբերական նմուշների», «Գյուտերի և օգտակար մոդելների» հայտերի ընդունման էլեկտրոնային համակարգերի մշակման, ինտերնետային կայքում «Ապրանքային նշանների» հայտերի գործավարության տեղադրման, «Աշխարհագրական նշումների և ծագման տեղանունների», «Հանրահայտ ապրանքային նշանների», «Լիցենզային պայմանագրերի», «Նամակագրության», «Որոնման», «Սարքավորումների գույքագրման» համակարգերի ստեղծման ժամանակակից ծրագրային միջոցներով ապահովման, ինչպես նաև  սերվերների սպասարկման համար անհրաժեշտ է ձեռք բերել 4851.0 հազար դրամի համակարգչային ծառայություններ: 3000.0 հազար դրամ նախատեսվում է մտավոր սեփականության գործակալության կայքում էլեկտրոնային եղանակով ապրանքային նշանների գրանցման ժամկետի երկարաձգման հնարավորության ստեղծման, ինչպես նաև գործակալության արդյունաբերական նմուշների միջազգային գրանցումների հիմնապաշարի ստեղծման համար: 75000.0 հազար դրամը նախատեսվում է Նախարարության տեղեկատվական հոսքերի կառավարման ներքին համակարգի (ՏՀԿՀ) ծրագրի (Ծրագիր) ներդրման համար: Ծրագրի նպատակը նախարարության տեղեկատվական հոսքերի կառավարման և հաշվետվողականության, ինչպես նաև ռազմավարական ծրագրավորման գործընթացների արդյունավետության բարձրացմանն ուղղված միասնական, լոկալ, առցանց գործող համակարգի մշակման, ներդնման և գործարկման ապահովումն է։ ՏՀԿՀ մի կողմից ինքնաբավ համակարգ է, որը պետք է ընդգրկի համակարգի միավորների միջև ավանդաբար փոխանակվող տեղեկատվության` համակարգ​ման ենթակա ողջ ծավալը, մյուս կողմից` այն Նախարարության գործունեության ռազմավարական պլա​նավորման և մոնիթորինգի ամբողջական գործընթացի ինտեգրալ և սպասարկող ենթակառուցվածք է: Մնացած 5000.0 հազար դրամը նախատեսված է Նախարարության համար նոր կայք-էջի ստեղծման ծառայությունների ձեռքբերման համար, քանի որ ներկայիս գործող կայքը չունի ժամանակակից անհրաժեշտ տեխնիկական հնարավորություններ և չի բավարարում ՀՀ կառավարության կողմից սահմանված պահանջներին։
Համակարգի հիմնական միավորներ են՝ հանրային կառավարման մարմինները, մասնավոր հատվածը, աջակցող կառույցները, միջազգային կառույցները։ ՏՀԿՀ տեխնիակական նախագծման ու ծրագրային ապահովման համար առաջին հերթին անհրաժեշտ է լինելու ըստ համակարգի միավորների տեղեկատվական հոսքերի մանրակրկիտ քարտեզագրում և տիպաբանության իրականացում` հաշվի առնելով հոսքերի բազմակողմանիությունն ու բազմաբնույթ և բազմաֆորմատ տեղեկատվության հանգամանքը: 

ՏՀԿՀ հարթակ է, որտեղ սահմանված ձևաչափերով և/կամ նախապես մշակված չափորոշիչներով ու խմբավորմամբ կոնսոլիդացվում է համակարգի միավորների միջև գործող փոխհարաբերությունների արդյունքում ձևավորվող տեղեկատվությունը: Կուտակված տեղեկատվությունը օգտագործվում է՝

· Իրականացված քաղաքականության արդյունքների հաշվետվողականության ապահովման համար։ Հիմնական հաշվետվական մոդուլն է, որը արտահայտում է Նախարարության ողջ հաշվետվական գործընթացի միջանկյալ և վերջնական արդյունքները՝ ներկայացված մատչելի, հստակ, պատկերավոր ձևաչափերով: 

· Ռազմավարական պլանավորում գործընթացներում։ Համակարգի առանցքային մոդուլն է, որը ներառում է Նախարարության իրավասության ոլորտների մասով քաղա​քա​կանության արդյունքային շրջանակը, ներառյալ` նպատակադրումներ, միջոցա​ռում​ներ, պլանավորված արդյունքներ, թիրախներ, իրականացման ռեսուրս և այլն: Մոնիտո​րինգը դրա ենթամոդուլներից է, որն իրենից ներկայացնում է Նախա​րա​րության իրավասության մասով քաղաքականության արդյունքների մոնիտորինգի և գնահատման համակարգը, որը ևս հանրայնացվում է: 

Նշված հոդվածով նախատեսվող ծախսերի գները որոշվել են անցկացված մրցույթների արդյունքում ձևավորված գներով, ինչպես նաև շուկայական գների մակարդակներով:
«Վարչական սարքավորումներ» հոդվածով նախատեսվում է 53035.0 հազար դրամ, որից 28200.0 հազար դրամը նախատեսվում է 66 հատ սեղանի համակարգիչների ձեռք բերման համար, քանի որ Նախարարության աշխատակազմի և գործակալության համակարգիչները հիմնականում ձեռք են բերվել շուրջ ութ տարի առաջ  և չեն բավարարում ներկայիս պահանջներին: Նախարարության և գործակալությունում գործող համակարգչային ցանցային համակարգի աշխատանքն անխափան ապահովելու նպատակով նախատեսված է ձեռք բերել մեկ հատ ցանցային սերվեր` 7500.0 հազար դրամ, իսկ մնացած գումարի միջոցով ձեռք կբերվեն համակարգչային օժանդակ սարքավորումներ, համապատասխան տոներներ ու քարթրիջներ, ինչպես նաև նմանատիպ այլ ապրանքներ։ 30121500/12 և 30121500/13 CPV կոդերով «Քարթրիջ» գնման առարկայի չափման միավորը նշվել է «լրակազմ», քանի որ դրանք նախատեսված են գունավոր տպիչ/պատճենահանման սարքերի համար և դրանց քարտրիջները իրենցից ներկայացնում են մի քանի գույների համախումբ: Նշված հոդվածով նախատեսվող ծախսերի գները որոշվել են անցկացված մրցույթների արդյունքում ձևավորված գներով, ինչպես նաև շուկայական գների մակարդակներով:
ՀՀ տնտեսական զարգացման և ներդրումների նախարարության աշխատակազմի և Մտավոր սեփականության գործակալության գործունեությունն ապահովելու համար նախատեսվում է նաև համակարգիչների և համակարգչային օժանդակ սարքավորումների վերանորոգման, քարթրիջների լիցքավորման համար 1350.0 հազար դրամ, ինչպես նաև  2200.0 հազար դրամ ծառայողական մեքենաների ընթացիկ նորոգման համար: 
«Ապահովագրական ծախսեր» հոդվածով նախատեսվում է 300.0 հազար դրամ Նախարարության ավտոմեքենաների ապահովագրական ծախսերի համար:

Եվրասիական տնտեսական միությանը անդամակցելու և Եվրամիության հետ համաձայնագրի կնքման հետ կապված` նախատեսվում են զանազան բանակցություններ և քննարկումներ, որոնց կազմակերպման համար նախատեսվում է 22000.0 հազար դրամ գումար «Ներկայացուցչական ծախսեր» հոդվածով։   

«Արտասահմանյան գործուղումների գծով ծախսեր» - խիստ պահանջներ են սահմանված այն մասնագետների նկատմամբ, որոնք կոչված են իրականացնելու Արտոնագրային համագործակցության մասին (PCT) պայմանագրի, Եվրասիական արտոնագրային կոնվենցիայի, Նշանների միջազգային գրանցման մասին Մադրիդյան համաձայնագրի և դրա արձանագրության շրջանակներում աշխատանքների իրականացմանը, այդ կապակցությամբ նախատեսվում են գործակալության համապատասխան աշխատողների գործուղումներ 17000.0 հազար դրամի սահմաններում, որից 13000.0 հազար դրամը նախատեսվում է գործուղման ծախսերի համար (գիշերավարձ, օրապահիկ), իսկ 4000.0 հազար դրամը` ավիատոմսերի ձեռքբերման համար:

Տեղեկատվական ծառայություններ հոդվածով նախատեսվում է 5433.6 հազար դրամ, որից «Պարբերական հրապարակումներ» (CPV կոդ 22211400/1)` 300.0 հազար դրամ, ինչի շրջանակներում նախատեսվում է իրականացնել քաղաքացիական ծառայողների մրցույթների անցկացման համար հայտարարությունների հրապարակման աշխատանքներ: 
Պարբերական մամուլի համար նախատեսվում է 600.0 հազար դրամ, իսկ թերթերի  համար (որն իրենից ներկայացնում է «Հանրային ծառայություն» թերթի բաժանորդագրության գումարը)` 25.0 հազար դրամ, ինչը նախատեսվում է ձեռք բերել ՄԱ գնման ձևով` հիմք ընդունելով ՀՀ կառավարության 04.05.2017թ. «Գնումների գործընթացի կազմակերպման մասին» N 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի 15-րդ կետը: 

ՀՀ տնտեսական զարգացման և ներդրումների նախարարության աշխատակազմի ներքին կարգապահական ռեժիմն ապահովելու նպատակով, ինչպես նաև հաշվի առնելով առկա տրանսպորտային միջոցների երթևեկութ​յան ծանրաբեռնվա​ծությունը` նախատեսվում է վարձակալել մարդատար ավտոմեքենաներ (ավտոբուս) ավելի քան 75 անձի համար նախատեսված` Երևան քաղաքի 3 տարբեր ուղղություններով աշխատակիցներին տեղափոխելու համար, ինչն ապահովելու նպատակով անհրաժեշտ է 15000.0 հազար դրամ գումար` տրանսպորտային միջոցների վարձակալության համար:

«Մասնագիտական ծառայություններ» հոդվածով նախատեսվում է 48890.0 հազար դրամի ծախսեր, որից 

- 24000.0 հազար դրամ գումարով նախատեսվում է ձեռք բերել նախարարության համակարգչային ցանցի սպասարկման ծառայություններ` նախարարության համակարգչային սարքավորումների ընթացիկ սպասարկման, նախարարությունում գործող mullbery և այլ համակարգչային ծրագրերի որակյալ սպասարկման և բնականոն գործունեությունն ապահովելու նպատակով: Նախարարության հաստիքացուցակով համակարգչային մասնագետների հաստիք նախատեսված չէ, ինչի հետևանքով, համակարգչային ցանցի սպասարկումն ու բնականոն գործունեությունն ապահովելու համար առաջացած թափուր հաստիքները ժամանակին չեն հալմալրվում և աշխատավարձի ֆոնդի առաջացած տնտեսումների գումարի հաշվին պահվում են համապատասխան մասնագետներ: Մասնագիտացված ծառայության միջոցով այդ աշխատանքների կատարումը կապահովի համակարգչային ցանցի որակյալ սպասարկում, ինչն իր հերթին կնպաստի  Նախարարության կողմից իրականցվող գործառույթների որակյալ կատարմանը: Նշված ծառայությունը նախատեսվում է ձեռք բերել մասնագիտացված կազմակերպության միջոցով` գնումների մասին օրենսդրությանը համապատասխան մրցույթային եղանակով: 

- 20000.0 հազար դրամ գումարով նախատեսվում է իրականացնել նախարարության գործառույթների և հանրությանը մատուցվող ծառայությունների, ինչպես նաև նախարարության կողմից իրականացվող ծրագրերի վերաբերյալ հանրային իրազեկման աշխատանքներ` հեռուսատեսությանում կլոր սեղանների և քննարկումների ու համանման այլ միջոցառումների կազմակերպման միջոցով:  Նշված հոդվածով նախատեսվող ծախսերի գները որոշվել են շուկայական գների մակարդակներով:
Ոչ նյութական հիմնական միջոցներ հոդվածով նախատեսված է 4795.0 հազար դրամ, որից նախատեսվում է ձեռք բերել տարբեր համակարգչային ծրագրային փաթեթներ:

Արտաբյուջետային հաշվի եկամուտները 2018 թվականին նախատեսվում են 405000.0 հազար դրամի չափով, իսկ ծախսերը 506926.6 հազար դրամ, կամ դեֆիցիտը կազմում է 101926.6 հազար դրամ, որի ֆինանսավորման աղբյուր է հանդիսանում 2017 թվականի դեկտեմբերի 31-ի դրությամբ առկա Արտաբյուջետային հաշվի 780.2 մլն. դրամ ազատ միջոցների մնացորդը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ «ԳՈՐԾԱԴԻՐ ԻՇԽԱՆՈՒԹՅԱՆ, ՊԵՏԱԿԱՆ ԿԱՌԱՎԱՐՄԱՆ ՀԱՆՐԱՊԵՏԱԿԱՆ ԵՎ ՏԱՐԱԾՔԱՅԻՆ ԿԱՌԱՎԱՐՄԱՆ ՄԱՐՄԻՆՆԵՐԻ ՊԱՀՊԱՆՈՒՄ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ՀԱՇՎԻՆ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ  ԾԱԽՍՄԱՆ 2018 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԴԵԿՏԵՄԲԵՐ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության տնտեսական զարգացման և ներդրումների նախարարության «Գործադիր իշխանության, պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին» ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ «ԳՈՐԾԱԴԻՐ ԻՇԽԱՆՈՒԹՅԱՆ, ՊԵՏԱԿԱՆ ԿԱՌԱՎԱՐՄԱՆ ՀԱՆՐԱՊԵՏԱԿԱՆ ԵՎ ՏԱՐԱԾՔԱՅԻՆ ԿԱՌԱՎԱՐՄԱՆ ՄԱՐՄԻՆՆԵՐԻ ՊԱՀՊԱՆՈՒՄ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ՀԱՇՎԻՆ» ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ  ԾԱԽՍՄԱՆ 2018 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության տնտեսական զարգացման և ներդրումների նախարարության «Գործադիր իշխանության, պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին» ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում նախատեսվում է ծախսերի ավելացում 506926.6 հազար դրամի, եկամուտների ավելացում 405000.0 հազար դրամի և դեֆիցիտ 101926.6 հազար դրամի չափով:
Կատարող` Ֆինանսական և բյուջետային ծրագրերի բաժնի պետ Արման Մկրտչյան
011 597191

